
Tigmagmarte gman kinyan Pan African Oganization for Research
and Protection of Violence against Women (PAORP-VWC),
Kinderrechte Afrika e. V. (KiRA) ki kur kitinn puen aanib npipilginn
gnigmon gbaan pund (Tolon, Kumbungu, Gushegu, Zabzugu kikurk
Tatale/Sanguli) lipal aah pipiln Ghana.

Tinimbil gbin liter lin ka bitutunliib bin nyani PAORP-VWC ke gman
gna mala kibomb kitin aanib chee, kipill banyoobolnn, kigman n-
yatagnaark aah gmagmarte, itiin ki kur nlenm Likanl pund ya: Dr.
Ndonwie Peter, Dr. Muma Bili, Mr. Awambeng Azeh, Ms. Felicia
Amoanab, Ms. Matilda Nsiah, Ms. Agiiba Mary, Ms. Priscilla Yeli-oni,
Ms. Fati Wunaate, Mr. Ndifor Luciani, Mrs. Melani Zofoa ki kur Mr.
Mohammed Yakubu.

Kiya nka tijann binib binbe lipal Ghana aatingbaan pund kinan gur
kee bin yaarr baachiln ki kur itiin ki kur bigman kigna tigmagmarte
mbamom vya.

ljan cha kitiir KiRA kee bigmantir ka tinyan tigmagmarte lipal, ki kur
bunbun ya Mr. Horst Buchmann (Ungna Uwumbor y22 ya), un ka
tinne uma nanchuu nlandak kino tigmagmartebo n-yoonn gnin ka
nbargbam fafoom nangban waari ka anna Uwumbor yao ya.

ljan bamoann cha kitiir Mr. Andreas Boening, Ms. Katja Zug, Ms.
Stefanie Komarek kikur KiRA aah tutuliib bin tirte n-yoonn kokar
kitiirte nkpurmnyam min cha ka lituln gna kinyan lipal ya.

Kigban kee aapal nya mok nonne ilik aateterb bin nyani German
Federal Ministry for Economic Cooperation and Development (BMZ)
kikur Kinderrechte Afrika e. V. (KiRA) Germany.

Chartiil Bamonn:

Mr. Horst Buchmann unna Uwumborya ka bunbuun nyi u kee
"Ngbanboon aabiyaab aate"



PAORP-VWC kikur KiRA AATAATAAB

Pan African Oganization for Research and Protection of Violence
against Women (PAORP-VWC) saan simba aakpul linse kiti ikaal nti
Uniboan kam npaan kikurk muun chunyaab aah kpul linpiin kitunn
litunl Ghana pund kinyani 2008 nne Cameroun pund kinyani 2010.
Likpul gbaan gmann laah yinbil ntinn gbaan pund kee lisan magnaan
kinyanpuuk aakpul.

Ghana pund, PAORP-VWC bee npilpil gnigmon punde lipaal aapilpil:
Tolon, Kumbungu, Gushegu, Zabzugu ki kur Tatale/Sanguli aah pilpil
ginn nne nka nibe. Likpul gbaan tun lituln lann kam kaah imaagann
kikurk likaalgbur kina ikaal ndi ipaan yinti bininpuub kikur biyaab
biya. Kitigma nyan ntingbaan nween ya, PAORP-VWC paon dde niba
barnbarnkan tiboborkaan kikurk ibamoan nya mokl aatunn pund kee
bingman kikan tiwan nin baan silijo kijaak, likaalgbur kikur imaagann
kipaan dde bininpuub kikur biyaaboya. Lann kaah titirya kur:
bininpuub kikurk biyaab aakaal aah chunyaob kikur nchichirm, kibaar
benin gmand biyaab chaa lann kaba laya nli, kisin mala kikur mpaan
aachartil nsan, ubu aah skuul chunyaab, bininpuub aah takpaopoan,
nsuudoon aah mamm, kisin kijaak aabimbin nsan kikur linyanpuuijil
aachiln aah chunyaoab kina jann jann jann aakankiji kitii binbanji
taatuln aanyoor ya.

PAORP-VWC nne nkpuk aah bann aah bann kikur Social Welfare,
Ghana Immigration Service, Ghana Police, Ghana aah pilpil ginn,
uwumbornaob aah sanlib, betuntunliib aah ninkpiib, besanlib kokor
kikur nkpuk kam nkpand kignan litunl.

Kinderrechte Afrika e. V. (KiRA) lin aah taataab mok kee lise kiti
"Ngban boon aah Biyaab Aapaan" Germany aatinba,nan nann nbinn
1995 Lahr, Germany. Magnan kinyapuu aah kpul lle tun litunl ngban
boon aah tinn pund (Konkana Benin aah tinba, Cameroon aah tinbo,
Ghana, Mali kikur Togo) kitun kino biyaab bin ka befaa ikaal ntibe
ipaan yin ya kinyabiche, bin kaah ba jobe kur biniibni nbamom ya
kino nne UN aah biyaab aah kaal kikur Ngban baon aah gbankpan



gnin moak ikaal nti biyaad ipapaan nne ubu kam aah gbanpaon che
(African Charter on the Rights and Welfare of the Child).

Biniib bin jo KiRA tun litunl ya san biniib bin ko ngban boon aah tin
pund kiyuun kinyi Ngban baan aah tin aah bor nbamam ya nke kur
biniib bin kpa tikpan kitun chunyaab kikur njo nya aah lam ya.

KiRA aah ninbipan nsa kee bin gman kijo nne nmunm 'nchichirm aah
kokalang' gnin joni ikaal nti biyaab ipaan yin ya aah chunyaob kikurk
punpaan-bunbuun ya ngban boon aatin pund-kiti kiyan kikur kpefar
aabimbin.

e Kaah biyaab nkan ligmari kinya kijaak aah bonn aah bann nne,
likaalgburi, tinagbiri, pimpiim, nyanmey n-yim kikur uniband
ninjin ubu tibarbaya pund.

e Ubu kam kpa ipaan ban, isanyan kikur kpefar

e Ubu aah kpefar kpa kipark, biyaab nchiri nsuudoon pund kita
likpa libomul (N-mantal pund ngnan), biligmal kili paa kitin pund
nne kinipaak aah binbim pund.

T, KiRA aah ninbipan nsan bin gman kaah biyaab kikur biyoonb
nmumm npipil kokar nne, ki tirbe ka bin gman kiji ba fubonnba aah
bomul aah nyal nne bin gman kitun lamantal aah tung, kiniwiik aah
tin nne litingban. Kigman kitun mbamom nne kitir chunyaab aah
tiirya, KiRA tun ntunn kinyan pund kinya ntuun gnin nyi bunbuun
kina biyaab, tokilei aah ninkpiib kikur nkpuk nkpuukba ya.



I.  Babu Kaah tigmagmarte gmann?

PAORP-VWC aah tutunliib ngman N-yatagnark aah gbank kee kina
ikaal nti biyaab ipaan yin ya aah tunl lin kpa n-nibipan kee linsin
nsan kaah bin taa kigman gmanrind biyaab kide bomb lan kaah
balaya, tibiyaari pund aah char kikur mpaan aachartiil lipal aah pipil
Ghana da, German Federal Ministry for Economic Cooperation and
Development (BMZ) kikur Kinderrechte Afrika e. V. (KiRA) nsann
nkpuk gnin de gninyark kpan kijo tiri ya.

Ikaal nti biyaab ipaan yin ya aah chunyaab aah tunl pund, nne nyan
moak kee biniib kpa ba landei aah bonn aah bonn lipal aah pilpil
Ghana. Biniib nin ka gnun taab kikur be nin naar tinkagbin ya buya
kina ni ubakam n-nin kpa wa-nuntabo kina kee n-naarim kaah naard
nbamom ya chak kaah biniib yii biyaab ba aah kaal bee biniib de
biyaab aah kaal mee.

Tibor nin kaah kpanboya, paa ya, nne kpirmok kee kitink kam kpa
kaah nnuntaab kikur kinin naar kaah nyaobol buya, kijo taataab un ya
kaah nne nan n-yatagnaak kikur tibaornaarkad Kaah kpan. Kitadi
bomb ndan ya, nne san n-yatagnaark gingin aah linbilng gninn be
lamantalni ka biniib lin kijo mannde tin san ibaman ya kina niba chiin
bee bininyibaya nyook ke ti kijo tir isuur ya. Ilbamann purin ya, n-
yatagnaak san nin ka limantol joki monde la kaal nne unul ninsan
ulebi buya, gni puurin gniba san gnin joni ikaal nti biyaab ipaan yin
ya aah chunyoob kee ikaal aah gban nin mork bu ya.

Kinyan kin biya nsan kee, n-yatangnaak gnee gmangna ninkabekidak
ya kikur npiim kina lkaal nti biyaab aah paan yin ya aah chunyaab ke
tir gnuntaab bamon. Kiya bu ya, konkona aah yatagnaang aah
gmagmar te jo ichiin kikur nlam min yube ntinpund lipal aah pipil
Ghana nn ki de naabchu Biyaab aah kaal aah paan yin gnan ya.
Nimaboya, n-yatagnaark aah gmagmar tin no ikaal ya nan nyan, nin
lagmangna litutun aah wan kiti litingbanl bee nkpuk aah gmagmar
un ban kee un de ikaal aah chunyaab nbom nyoob, bun bun ya
ntinbiyaamni. Tigmagmarte lagmangna skuu aah wanmokan kaah
biyaab nbee bakaal skuu nyirnyir bapund. Ki dikuri ya, nne ti ki ter
iyajakal aah chunyaab.

[I.  Aah lann gna mann kide lkaal aah gmagmarte ntun litunl?

Aah ban aapoon titiib nne natiib aah takpoi kaah biya mal biyaabdo
bin gma bayinbinln imar gban nnee? Aah ban kee aah gman kaa
kitin nfisil kichir biyaab kaah bitako iyajakal yinkagnaya kikur
tibiyaarni aachartiil bee gmand ubu nchu lann kaah walaya? Aah
ban kee aah mak biyaab ikaal ntibe ipaan yin ya bee aah ban kee aah
moak limantolikaal nti biyaab ipaan yin ya? Tigmagmarte gman tir
kaah aah tuurte mbamom kitagburi iyajakal nin dde nin sinsin ya,
namuk niya san libomul aah kpanl, linyitiba aah bomul aah gbam bee
kal kaah munkal aah baogbam.

Tigmagmarete pund, Biyaab Aakaal Aapaan iwei 9 aah tataab sibsib
n-nyanmok kikur n-yatagnaark gninn gmanbil kina gnikokoba kee ya
chunyaab ngman ngna litunl ya. Aah ya na nne ninabs ya, nne lann
cha kaah aah nun ikaan nti biyaab ipaan yin ya aataab kikur
ininbiwiin kina tibar tibabo.

e Njam ya, lee ubu aah paan gnin kaah aah ban aah nne sakpul
ntuur ya.

e Nke banbee liyatangnaal lin gmandba kino aah nin llee ubu aapaan
gninya kikur dde ginba bee bunbuun kide gna kina:

— A mpim aamomokl kikur beetiba aatunl bee

— 1 libayil linba kaah aah lan sil kigba nbagbam kina ubu
aakaal aapaanbo ya.

— fi nyan kidank nmak kina ubu aapaan nin mann kipaak kin
ya, bee tii kinank bamann kina baa wiin koka aabimbin nne
ya.

e Ndom ya, poon bipilliib aah takpai kee bin yaari ba landei,
binninwal nneba ya kikur binnin yu-nyi nin koka kina kipaak kin
kaah ubu aah kaaln kam kpa ya, paon kiban n-yatangnaark
bunbuun kide kpan kikur bee nbimbim kikur nin kaah bila kignan
ya nne mann lann cha kaah kipaak ndan kiti mpaan gban.

Tigmagmarete teki naard Ghana aaliin itaa pund (Likpakpaln, Basare
kikur Dagbi) yin kaah kinapaak llin lipal Ghana pund ya. Nin lann
naba kaah kinipaak npil kikur bin faa ikaan nti biyaab ipaan yin ya
kiki, bunbun ya, nin gman fuu ntinn watin pund.






[ll. N-yatagnaak aah liin nne biyaab aah paan yin kaah ikaal
tiy ninaotoobo ya

Kigbanbik kin biya pund, biyaab aah kaal aah nyaan tiwei (9), ikaal
aah tang gninbo kaah itok ya Ngban boon aah Tinn Aagban gnin pund
kaah Ipaan kikur ubu aah nyank (African Charter on the Rights and
Welfare of the Child — ACRWC)? kikuri Ghana Aah-biyaab aah Gbang
(Act 560)? kankanbil ya.

Nnen nsan ipaan yin kaah biyaab koka san bilikpa ya. lkaal gban bbe
kinyani nmarwiinda lle nkaah san ikaoka bee ikpurinka bee uba
kagmanyan.

© Kitigman kinun Biyaab aapaan aah linbilnn kikur taab ninbiboya,
gniba kam aah taab nyankimok sibsiib.Kide kur ya, n-yatangnaak
gnin aagmam gmann kinyan lipal aah pipil kisan gnin joni chunyaob
aah bimbinm min sikiti Biyaab aapaan aah nuntaab kikur detun
litunl ya ngmann gmann kidotaab gban nne nibakam aah taab
nyanmak. ¢ N-yatannaark niba ngmann kido ikaal nti biyaab
mpaan ninkam ya aah taab gban nkke ki langman kiditi niba bee
kijaar niba.

Kiyabuya, N-yatannaark aah siltii kaah san tide minna nyancha, aah
ma nsannya niba nin gmantun litunl ya.

! Npipilgin aakobilnn neen kaah Ghana aatin gbanl faokur ikaal pund 2005 ya.
2 Ghana moan aakobilnn neen kaah bbe nan gman nbinn 1998, kila kichukpend
nbinn 2016 pund ya.

1. Imaagann ntaalibe aah paan

Nkaal aagbannyil 3 ACRWC / Nkaal aagbannyil 3 Ghana aah
Biyaab aah kaal aah gban-yil

0 Nyan ninsan nin ya nmok aah taataab

Ubu kam san unyan nne nke mann nchirim. Ubu yala ulisan kiniburk,
uliba ngban gnin, ujah bee uninpuu, iliin, uwumbor un yaburm ka
und ya, tokilley, ilandak, lan kaah unayniya, nween gninba kabiwal
gniya bee nin kam gurya ipaan bekitiu. Ni sikiti bikoka Biyaab aah
makpaan san ubakam nkitibe nke ter, ningna kaah ubu kam kpa nin
kaah ugmangnaya. Kaah biband ya, nmantoal kankoni, aagmankan
kee biyaab kaah kpa mp2aon fuu bininkpiib, besan bin kaah imaagann
gman pibe ya n-yoon koko.

12



@ N-yatannaark niman ya

Taaligand biyaab,nala nilisan nbomuk gninkam pitiya.

Ubu kam kpa Uwumbor nti uu ipiin yin ya, nka un tigman kinyan
niya, nilan no wamantal aah pobilpund aah lalbou.

Ubu ya la ulibibuya kikur unlikpebuya, ba paan san ba paan ye.
Npabipiin kikur nsuubim bik kee utal ya, nne nu tidiri kokaba.
Ngmanbiyam koko kaaha gnaaktob.

Ukaninkpel banbunn lan gman t22 njiinpiin.

Mok uba yabuu lilal n-yoon koka kaah sabu mun kan lilal ban gban.

13



2. Ubu aageem nli nsaan (Kinyank aakaal)

Nkaal aagbannyil 4 (1) ACRWC / Nkaal aagbannyil 2 Ghana aah
Biyaab kaal aah gban-yil

INA 2 2007 R

e Nyan ninsan nin ya nmok aah taataab

Nkaal gne de ubu ki kur wanyank nkide liin nsan. Nne monde kee
kibojidek, unulbon, likpul bee ninkam gurya aah tung kokorpund ki
kur tibor tinkokor san biyaab aah bor ya poande kee tin kan ntunn ki
kur ikaal yin lan tuur ubu kam aah bormung ya. Litunl lle
yagnampund kino ubu kam bu ya, nne monde kee tiyoor kitiki
gnangnan ba binn ki kur ba munm ninsan bunyorkya. Nin lalighan
kiti ubu ya mann kilili nsan ilandaak aah chumpund, bunbunnyaa
niyagna kee ilandaak ka kpan.

@ N-yatannaark niman ya

Tilar ki kur npobipiin gnin ka biyaab kpa ya tir Unanan kipaak
bamonk.

Tigna tignandnyannd nsin tabiyaab, ka fubonbo tila tilaar.
Biyaab ya gaa ilan ki kur liwal, nitiri dulinyann nmoon.
Takpe kafaar ubu aah bormul.

Magnuntaab aah bong aah bong gmandan, aah ma fubanba kikur
ligmar bbe tinbinbo.

Paokaba kiga n-biyaab gbilim aah lang gninmo ya nti sabuu ka
ungeen, ka aah gman kiji nnpeem aah- mang.

Tadi sanbu aah fubonbo gna ngbilm.

3. llandaakmal aah paang (Pu ubu npaan ka unmok walandang)

Nkaal aagbannyil 4 (2) ACRWC / Nkaal aagbannyil 11 Ghana aah
Biyaab kaal aah gban-yil

| | Ty
A\: '
\
\

0 Nyan ninsan nin ya nmok aah taataab

Biyaab kpa libogbal aah paan. Biyala binji nbinn gnin nyaok ya, nne
san kee binkan illandaakmol aah sann kiyanne bininkpiib, kitink kikur
litingbanl che kaah uba tagmanchube kaah bintagmanmok, kaah
binmok balandae kikur kignun defuul. Kinaar chunyaab ya, ba walm
kikur ba landei san nin-na babinn ki kur bamunmba. Nne nmak kee,
bemann binkuri illandaakchul linkam chakitibe ya kikur balandei nan
yintun litunl.

@ N-yatannaark niman ya

Kpesun kikur kipaaki babiyaar aah landei, binlalisan bin fubonba ya.
Biyaab kpa ichinnyan bunbunn belandepund, aah ma bakan nturm.
Pil sabuu n-lin tibar tin ya kaah kijook nninjoor.

Taddei kee ubu san uwaar, paunddei kina tin kaah ulin yabo.

Nachin kaah moar kinyetasiik fam, aah ma ujo linyabul monde
wamantol linimal aah dank kee bin tiu kitakibanwuna aah chichirm
kikur ligmal.

Ubu aah nyobuln san Uwumbor aah nyabuln lle.

Piri npaan nti ubu kaah unkan fubanba ya mal.

4. Limonfal, ligmarl ki kur nmumm aah pang

Nkaal aagbannyil 5 ACRWC / Nkaal aagbannyil 6 (2) Ghana aah
Biyaab kaal aah gban-yil

7

/

P ,\\

o Nyan ninsan nin ya nmok aah taataab

Kinyan n-mandal, biyaab koka mann belibe limonfalpund kikur
binchir kitigna ninkpiib. Kiya buya, ubu kam ban tijikanyand kikur
ntitirm, nkokaon kikur lilal. Namuk kee ubu san unka Nanjimatiib
ban binchu ya bee unkpa tiwunand bee tinakunbur aah weenn ya,
bin tayi, kitatiu kiddank bee bin takuu. Titiib nne Natiib san binpaan
biba tibarkampund, niyalangna litingbanl, kee ubu kan ligmal kikur
nmunm kinyankpund. Biyidamb mann binban nchichirm nti Biyaab
koka, biyala binya n-mantal bee kinibulk kinpund ya.

@ N-yatannaark niman ya

Uninpd aah pund san ubu kam aah dandam aah do, kiyaya, nimaan
kipaak kikur gurssin.

Tabiyaab bikee igmabijei yin be kita bu ya.
Biyaab ya kabbe, fubonba san fam mme.
Kitinmonn aah mal be-biiyaab aah gnannpunde.
Kitaa aah biwund, nne liwund tinne tabiyaabo.

Dikoka nti Uwumbor, cha ipiin bamonl ka un tise libinn linsan biyaab
ya.

Unul unkam nyi limonfal aah taab ya, biya mal ubupan nne gbhinnde
uninbil.

Limantoal lin kakpa ubu ka umoar ya kaah fu limantal nyaok.

Limantolnyanle aatutunliib nsan la biyaab.

5. Titiib nne natiib aah kpem kikur njom kikur limantol aapaang

Ikaal aah gban-yil 20 kidikuri Ngban-yil 19 (1) kikur 18 (1) ACRWC
/ Ngban-yil 5 kikur 6 Ghana aah Biyaab kaal aah gban-yil

T
NG

S A /I\”\‘

0 Nyan ninsan nin ya nmok aah taataab

Ubu kam mann bin tiu npaan ka unmun chunyoob aah tir ween,
nkpem nki kur njom lang. Nbamoan, lipipilnyanl nsan
limantol.Kiyabuya, ubu kam ka maan binde npoan yariu kinya uti
nne una che bunyoorn ka wala kiyaya, bunyoorn ka wanyank ki kur
nmunm mme ka bansilsan tinmuk ya. Limantol aah ginnl ka
lagmanlin ninbu ka nisan kee ubu n-yaa chaliya. Nbamoan, litingbal
mann lingna nibakam ka limantol ngman kikpe ubu, nka liya
kagmankpe, litingbal mann lintir ka linkpe. Aah ma, ubu aah kpem ki
kur nmunm ka san kee n-yala, aah ma, nisan titiib ki kur natiib aah
tunl lle nkee binkpe. Nasan binkpan kikpiin, kipein ki kur kitinnk ubu
bajah, aah ma lilal ki kur nchichirm kuri. Kignangnaya, nisan binde
ubu aah geem ki kuri wanyank nlin nsan.

@ N-yatannaark niman ya

Biyaab lantair aahba nbamom kinya nbinbimnyam min ka aah kpa
kitibe yabo.

Tikpande kinyand biyaab nbomuknnee, nasan tilijo ngnabiim monde

bakpiinde.

Kitunmonn nkpe ubu.

Biyaab binkari ya nansan bin kaah bimal bigajab ya, aah ma, nilana

bamantolbo.

Uwumbor aahnom chiri tabiyaab, titiib nne natiib kikuri limantol
nlagmancha kaah ningma litunl.

Kpee sabuu nbamoam kigmankan fubanba aah nyoor.

Tuk biyaab nbaman, nka bimu laligba ibamon fubanba.

Litir ubu tijikar kigman sinn ima nsan.

N-bimbimnyam piinde linanpal lle, aah am nne piinde biyaabche.

Biyaab binpa Uwumbor aah tundambo nke lagman joni wa-binnl.

6. Limar-yinbil kikur litingbanl (N-margban aah gmagmari)

Nkaal aagbannyil 6 ACRWC / Nkaal aagbannyil 4 kikur 6 (4)
Ghana aah Biyaab kaal aah gban-yil

0 Nyan ninsan nin ya nmok aah taataab

Kinya n-marwindal, titiib nne natiib (Bin ka ikaal pun npaan ya) ya
tunl kee bin yin ubu liyinbil ki kur njam aah yinbil ki kur n-margban
ninla cha ka litingbal ki kur limantol kokor nliyii. Litunl gban aah
gnapund, ubu kand kigbank kin ka tiyin n-margban ya nka gniman
nlan gmancha ka unkan ntindangban, kidank aah yiginl ki kur
lisanchunl aah yiginl bonbo. Kiyabuya, nne cha ka ubu jin ipaan yin
kokor gurya aah nyoor, kimork kidank ya, skuul, ntitenm, tagand,
aah ma kimork ubu nmann untun ntungniya. Kinyan ya, nne tir likaal
chirl. Ubu san ulinyi ute nne una.

@ N-yatannaark niman ya

Lisibil ya naan kitise, nima, danle kidank, nin lanaba kaah liya tigmal
ninkin pund aah gman bee lle.

Ubu aate aadank pee lalibe ububao.

Aahya kanyi lan kaah aah nyani ya, nne mak kee aah wonke.
Aana ya liin nsan lan kaah aanyan ya.

Saa yajawan nmonde unul unka aahsan ya.

Lankam kaah aah cha ya, aah tair lan kaah sabol sik ya.

Saa wanpainl nmande lan kaah aah nyan ya kikur kinibulk kin kaah
aah san ya.

Una kaah lan gman bal ipipund.

Aah yala aah naar ichinnd ya danyubunk pund bo ya, nne pee lan
nin laliwalchan iwiin yin lanpan ya punde.

Uchinnd kaah lan gman mar uno.

7. Skuul aapaan

Nkaal aagbannyil 11 ACRWC / Nkaal aagbannyil 8 (1) Ghana aah
Biyaab kaal aah gban-yil

o Nyan ninsan nin ya nmok aah taataab

Ubu kam, ugin bee ukpadan, ngmann kichuu skuu kikur bin cha kaah
unchuu skuu. Nne cha kiti biyaabninpuub nne biyaabninjaab kikur
biyaab weendanb. Nignan kaah aahbee ngmam, nkam ki kur
ngmabil aah kpam, ninbuyaa, nne ter ubu ka ungman kigna wageem
fubonbo. Schuu tikiter ubu kaah unnuntaab kikur unjo wakaal kitisa
tinikpanpund. Ninkpan nba ya, Biyaab san kee binpoak betakpaan
kaah binchu skuu kichunyaob kikur litun aah chinn aah beem. Nne
san litingbanl aah tunl nkee lin cha kaah ubu kam nchu litingbanl
aah biyaab aah schuu diful. Skuu aah tafadam minkam cha kiti ubu
ya mann minti ubu aah paan kikur wapapaak kipaak.

@ N-yatannaark niman ya

Fuboanbo lalinan kina skuu bo.

Ubu unkan nmamom bamom ya, joni inyuunk kikur kipaak ntiir
wamantol.

Tii ubu nlam kikur ichinn keningman gnasuun kinyan waladang
nmee.

Yabi-yajan aah mantal chunyaob na ubu un kan mmomoan nyam
yabo.

Ubu unbe uyajah nne uya che ya kpa ipiin yinsan nlam nne ichinn
kpan ya.

Jann- jann-jann aah chunyaab bbe biyaabo, kiyabuya, tibe skuu aah
momom bamom.

Mok ubu kee kitalangbank nsan wa-beem kikur wa-tunpaal nyaok.
Mok biyaab nsanli aah bimbim aah sann.

Ugin ya fubonba gman kpind kina biyaab nin wal kiskuudik aah
baonn ninann "4" ya, nasan isuui yin nyaok kaah bbe wal kisani ya.

Lin ichinn aahbor kina biyaabbu kaah bin gman gna nbamom
fubanbo.

Mok sabuu saa yajakal aah lann kaah unkan lann kaah unyan ya aah
mal.

Kijaak kin kaah tijaanti tabiyaab ya lan joni npabipin buyaon kaah
tikpi ya.

Ndinba tuur kituu kiti mabuu kee un lagman liin litingbanl nsan
buyoon kaah nkpi ya, aah ma bin tasund nbo.

Nin kaah tignan tibiyarini ya lan nate bom tininkpirini.

Ubu unjina ubabo landan aabann ya lan chiri kikpa nsuudoon, lilal
kide kur sula.

8. Litingbal aah tung nne ngbilm kikur liful yoond aapaan

Nkaal aagbannyil 12 ACRWC / Nkaal aagbannyil 9 Ghana aah
Biyaab kaal aah gban-yil

e Nyan ninsan nin ya nmok aah taataab

Ubu kam mann kee ungman kalfur, kigman gbil ka ipaon yinyan ya
ngrikonne. Tibiyaarni aah bing bekiti ngbilm nka kpa kee nagnan bee
bikpadam ye nne. Nne tir biyaab koko ngbanpoon, kinyak kikur
nchirime. Biyaab aahkur litingbanl kikur iyajakaal aah tungpund, nne
tiribe npaan kaah bin gmanbee bamantol kikur bids kikur koka ya,
nne tir kabinchir banibulk-pund. Biyaab aah kaah kan ngbilm bamoam
min san nbeem ya, nne gmancha ka biwunand kikur illandaakdal
aah bomul npibe kikur bagbanpaon nne nmunm aah bomul.
Litingbanl aah tung, liful kikur ngbilm gnan kigmancha ka biyaab
nmunm tinyaar pund kikur bingna binikpulandam.

@ N-yatannaark niman ya

Biyaab linaan nbiyaatunn kikur bininkpiib mu nlignan ntunn ninsan
bininkpiib aah tunn ya.

Nunuriba kpa nbeem ti babiyaab kee bin bee, kikur ichinn aah
nyanmok.

Aah yaban kee aah nun ubu nbanin kakan ya aaween aah taab,
kpan kijobe kitacha bin yaar.

Mok ubu utan aah jim mbamom kaah ungman kiji bidinliibbu
linyann

Ugmawinbu aah wal joni lilal aah futam tirnne biyaab fubonbo.
Ngbilm aahwal cha kaah biyaab nlatob b ya aah futam bebipund.

Ngbilm baja nlan gman nyan ubu aah chinn lipal.

9. Nchirim kinya kijaak ki kur litinngbal kikur iyajakaal aah nin
nin kaah gnan ya kikur tinagbir aah tunl aapaan

Nkaal aagbannyil 15, 16, 21 ACRWC / Nkaal aagbannyil 12, 13, 14
Ghana aah Biyaab kaal aah gban-yil

a Nyan ninsan nin ya nmok aah taataab

Ubu uba kaah mann bin nya unmee, bin dde un ntun linagbiltunl
kikur kijaak aah bong aah bong ninsan tiwunand, ndadeem bee
tigagor. lyajakaal kikur limantol aah tunn nisan tibiyaarni aah chatil
ya musan kijaak aah bog gniba. Kinaarb kur ya, uba kaah mann un
cha kaah ubu ngnan litunl lin kaah gnan kiti wa-gbanpaon, skuu kikur
nmumunm ya. Biyaab koka bin kan nchirim kinya bititiib nne binatiib
che, skuu pund, kitink kinpund kaah bebiya, kikur titiib nne natiib,
limantal lingur ya aahniib, kitinn kikur litingbanl. Kijaak aah bang
kam, linagbitunl bee nyanmee gman joni ninkagnan-ya ntinne
biyaab, nigman gna tiwunand, illandaakdal, nbeem kikur
nbimbimaah ninkagnan ya.

@ N-yatannaark niman ya

Ban ipaanyan nti biyaab kaah satinbik pund nta likpa biyaab kaah
bimoar kinyeek.

Aah ya sin ubu ya nyinyun nsan kaah wamoa katinyani, nne joni
mmoon kikur nsuupin.

Tadi biyaab ngna nin kagnan ya ninba ya, balam nne bipabil ladinn
kaah poa nwiim.

Dibiyaab aabomul ngna sa bomul kaah bin joni mmoonn limantal
nne kikur kitin pund.

Unul unkam dde ugnanl yoar ubu ya, nne mak kee uu-y2or una
lipobil pund de.

Nne san linimal aah yoon nka ukuluin-ninpa yoor wabuu gnan
upatintaab kaah nne mande nsuudoon, nchirim kikur lilal.

Binn ubu likikinnyal kaah nintiu nchichirm kikur nsuudoon gnin
kaah kpa ndom ya.

Lijo tin kam gna kagnan ya, aah ma, chiri kija kijaak nti biyaab.
Biyaab aah gbar san likalbil kikur tipuunde.
Unul unbaak ubu ubon ya kasan unkur litakpamail aah gbinn pund.

Ban langnan ya nti ubu kijoyaon kiningman kan gunchir ki kur
nchichirm.

KibaliNCHICHIK AABOMDI

Nkugmi ninba kaah tibor tinbe kigbann kee pund ya lan gman yaar
kino biyaab aapaan aachiin kikur kipaak aah chunyaab kinipaak pund
ya nsan kibalinchichik,bunbunn ya,

